
 

 
MICROMOUSE  
тэмцээний дүрэм 

шинэчилсэн 23/10/10 

Уралдааны зорилго нь тодорхой төөрдөг байшинг хамгийн богино хугацаанд туулах 

робот бүтээх явдал юм. Энэ тэмцээнд оролцож буй роботыг “micromouse” гэж нэрлэдэг. 

микромаусыг төөрдөг байшинд байрлуулж, ажиллуулж буй хүнийг оролцогч гэж нэрлэнэ. 

 
I. “Төөрдөг байшин”-д тавигдах шаардлага 

1. Төөрдөг байшин нь 18 см х 18 см хэмжээтэй квадратын 14 х 14 нүднээс бүрдэнэ. 

Төөрдөг байшинг бүрдүүлж буй хана нь 4 см өндөр, 1.2 см зузаантай байна. 

Хананы хоорондох зай нь 16.8 см өргөнтэй байна. Гадна хана нь төөрдөг байшинг 

бүхэлд нь хүрээлэх ёстой.  

2. Хананы хажуу тал цагаан, дээд тал улаан өнгөтэй байна. Төөрдөг байшингийн 

шалыг модоор хийж, гялгар биш хар будгаар будна. Хананы дээд ба хажуугийн 

бүрээсийг хэт улаан туяаг ойлгохоор сонгох ба шалны будаг нь хэт улаан туяаг 

шингээх ёстой.  

3. Төөрдөг байшингийн гарааны талбай дөрвөн булангийн аль нэгд байрлана. Гарааны 

талбай нь гурван талдаа ханатай байна. Гарааны талбайн задгай хана нь "хойд" зүгт 

харсан үед гадна хана нь "баруун" болон "өмнөд" хана байна. Төөрдөг байшингийн  

төв хэсэгт 4 нүднээс бүтсэн барианы талбай байна.  

4. Нүд бүрийн дөрвөн өнцөгт тус бүр нь 1,2 см х 1,2 см х 5 см өндөртэй жижиг 

дөрвөлжин багануудыг байрлуулна. Төөрдөг байшингийн барианы талбайд 

байрласнаас  бусад багана бүрт дор хаяж нэг хана бэхлэгдсэн байна. 

5.  Төөрдөг байшингийн нийт талбай 5%-ийн нарийвчлалын алдаа, эсвэл 2 см-ийн 

доторх зөрүүний аль бага хэмжээнд таарч байх ёстой. Талбайн хавтангуудыг 

хооронд нь угсрахад хоорондоо 0.5 мм-ээс ихгүй зайтай, налуугийн өөрчлөлт нь 4 

градусаас ихгүй байна. Зэргэлдээ нүдний хананы хоорондох зай 1 мм-ээс ихгүй 

байна. 

II. “Mикромаус”-д тавигдах шаардлага 

1. Микромаус нь бие даан ажилладаг байх ёстой. Робот шаталтын процесс ашигладаг 

эрчим хүчний эх үүсвэрийг ашиглах ёсгүй. Роботын тэжээлийн үүсгүүр 12 

Вольтоос хэтрэх ёсгүй.  

2. Микромаусын урт ба өргөнийг 16 см х 16 см хэмжээтэй дөрвөлжин талбайд 

хязгаарлана. Ажиллах явцад геометр хэмжээгээ өөрчилдөг микромаусын хэмжээ 

хэзээ ч 25 см х 25 см-ээс их байж болохгүй. Микромаусын өндөрт хязгаар 

тогтоохгүй.  

3. Микромаус төөрдөг байшинг туулах үед ямар нэгэн биет унагааж үлдээвэл тухайн 
оролдлогыг зогсооно.  

4. Микромаус төөрдөг байшингийн хана дээгүүр үсрэх, авирах, маажих, гэмтээж, 
эвдэх ёсгүй. 
 
 
 



III. Тэмцээний дүрэм 

Микромаусын үндсэн үүрэг бол гарааны талбайгаас барианы талбай хүртэл явах 

явдал юм. Барианы талбайгаас гарааны талбай руу буцах нь оролдлогод тооцогддоггүй. 

Микромаусыг анх асааснаас эхлээд оролдлого хийж эхлэх хүртэлх хугацааг хэмждэг. 

Тэмцээний үеэр микромаусд гаднаас тусламж хэрэгтэй болбол роботод хүрсэн гэж үзнэ. 

Эдгээр гурван параметрийг ашигласнаар роботын хурд, төөрдөг байшинг хурдтай туулах, 

микромаусын бие даах чадварыг урамшуулах зорилготой юм.  

Микромаусын оноог оролдлого бүрт гараанаас шүүгчийн дохиогоор гарч барианд 

бүрэн орж зогссон хугацаагаар хэмжинэ.  

1. Хулганыг асааж байрлуулснаас хойш тэмцээний 7 минутыг тоолж эхэлнэ Энэ 

хугацааны дотор микромаус 5 хүртэл удаа оролдлого хийх  боломжтой.  

2. Микромаус барианы талбайд хүрч зогсоход гараар өргөж гарааны талбайд 

байрлуулах эсвэл гарааны  талбай уруу робот өөрөө буцах боломжтой.  

3. Микромаус гарааны талбайг орхиж, барианы талбай руу орох хүртэл оролдлого 

бүрийн хугацааг хэмжинэ. Тэмцээний нийт хугацааг микромаусыг талбайд 

байрлуулж асаасан үеэс эхлэн хэмжинэ.  

4. Төөрдөг байшинг туулахад зарцуулсан хугацааг тэмцээний шүүгчид гараар эсвэл 

гараа, барианд байрлуулсан мэдрүүрээр хэмжиж болно. Мэдрүүр ашиглаж байгаа 

тохиолдолд гарааны мэдрүүрийг гарааны нүд, түүний дараагийн нүдний хоорондох 

заагт байрлуулна. Барианы мэдрүүрийг барианы талбайн үүдэнд байрлуулна. 

Мэдрүүр болон хүлээн авагч нь шалнаас 1см өндөрт байрлана.   

5. Тэмцээнд зориулсан төөрдөг байшингийн замыг задруулсны дараа оператор 

микромаусыг төөрдөг байшингийн мэдээллээр хангаж болохгүй.  

6. Төөрдөг байшин байрлах өрөөний гэрэлтүүлэг, температур, чийгшил нь тухайн 

орчных байх ёстой. Гэрэлтүүлгийг тохируулах хүсэлтийг уралдааны зохион 

байгуулагчид гаргаж болно.   

7. Хэрэв микромаус буруу ажиллаж байгаа мэт харагдвал оролцогч шүүгчдээс тухайн 

уралдааныг зогсоохыг хүсэж, микромаусыг гараанаас дахин эхлүүлэх зөвшөөрөл 

хүсч болно. Микромаус буруу эргэлт хийсэн учраас дахин эхлүүлэх хүсэлтийг 

шүүгч хүлээж авах ёсгүй.  

8. Хэрэв микромаусын аль нэг хэсгийг ажиллуулах явцад, тухайлбал батерей, EPROM 

зэрэг солигдсон эсвэл ямар нэгэн чухал тохируулга хийсэн бол микромаусын санах 

ойг уралдахын өмнө устгана. Шүүгчдийн зөвшөөрлөөр мэдрэгч гэх мэт бага зэрэг 

тохируулга хийхийг зөвшөөрч болох ч санах ойг арилгахгүйгээр хурд эсвэл 

стратегийн удирдлагыг ашиглахыг шууд хориглоно.  

9. Микромаусын аль ч хэсгийг (батерейг эс тооцвол) өөр микромаус руу шилжүүлж 

болохгүй.  

10. Тэмцээний зохион байгуулагчид микромаусыг үргэлжлүүлэн ажиллуулах нь 

төөрдөг байшинд аюул учруулж байна гэж үзвэл уралдааныг зогсоох, эрхийг нь 

хасах эрхтэй.  

11.  Оролдлого дууссаны дараа дараагийн оролдлого эхлэхээс өмнө микромаус хамгийн 

багадаа 1 секундын турш гарааны талбайд зогсох ёстой. Хэрэв хугацааг мэдрүүрээр 

хэмжиж байгаа тохиолдолд энэ хугацаанд мэдрүүрийг халхлахгүй зогсох ёстой.  



 

 


